
Kai ʻa e ngaahi meʻakai moʻui lelei 
kehekehe.
•	 ʻI hono fakaangaanga ʻa e meʻakai 

fefekaˊ, filifili pea teuteu ha ngaahi 
meʻakai moʻui lelei kehekehe.

•	 Ko e meʻakai lelei tahaˊ ʻa e meʻakai ʻoku 
foʻou pea ʻi hono toʻukai.

•	 Fakaʻehiʻehi mei hono ngāueʻaki ʻa e 
sepuni ʻoku ngāueʻaki ʻe ha taha kehe ki 
hono fafanga ʻa hoʻo pēpē.

Ko e huʻa huhuˊ ʻoku lelei taha
•	 Fakahuhu ʻataʻatā pē ʻa e pēpēˊ kaeʻoua leva ke ʻau ʻo mahina 6 pe ofi ki ai pea 

hokohoko atu pe hono fakahuhuˊ kae ʻoua leva ke taʻu taha pē lahi ai.
•	 Kapau ʻoku ʻikai fakahuhu, ngāueʻaki ha ipu pē ha hina kuo tatau ki ai ha huʻa 

huhu pē huʻakau efuefu ki he pēpēˊ.
•	 ʻOua naʻa ke ʻai ha inu melie ki he hinaˊ pe ipuˊ.
•	 Fakaʻehiʻehi mei he fakamohemohe ʻaki ʻa e pēpē ʻa e hina huhuˊ.
•	 Fakaʻehiʻehi mei hono vali ʻaki ʻa e hone pē ha toe faʻahinga suka/meʻa melie ʻa 

e mataʻihuhuˊ(dummy).

Fufulu ʻa e nifo ʻaki ʻa e kilimi fulunifo fuluolaiti (fluoride) ʻi ha miniti ʻe 
ua, tuʻo ua ʻi he ʻaho
•	 Fufulu ʻa e nifo ʻo hoʻo pēpēˊ tuʻo ua ʻi he ʻaho, ʻi he taimi pe ʻoku ʻasi/tupu aiˊ.
•	 Ngāueʻaki ha konga tupenu molū pe koha kiʻi polosi fulunifo molū siʻisiʻi moha 

kiʻi meʻi kilimi fulunifo siʻisiʻi ki he kakai lalahi (malohi ʻaupito ʻa e fuluolaiti).

ʻAʻanu, ʻoua ʻe pūpū hili hono fufuluˊho nifo
•	 Ko e fuluolaiti ʻi he kilimi fulunifoˊ ʻoku ne taʻofi ʻa e kovi ʻo e nifoˊ.
•	 Fakaʻehiʻehi mei hono pūpū ʻa e ngutu ʻa hoʻo pēpē hili hono fufuluˊ ko e ʻuhi 

ke lava ʻa e fuluolaiti ʻo kei ngāue pe ke maluʻi mo fakamalohiʻi hono nifo.

Tokanga ke sivi ma’u pe ho nifo
•	 Mahuʻinga ʻa e nifo ʻo e pēpēˊ. Ko e nifo pēpēˊ ʻoku mahuʻinga ki he kai, lea mo 

hono fakafuo ʻo e kaungaoˊ.
•	 ʻOku lesisita ʻa e pēpēˊ ʻi hono faʻeleʻi ʻi he sevesi nifo fakakoloˊ.
•	 ʻOku mateuteu ʻa e pēpēˊ ke kau ki he ʻenau ʻuluaki ʻapoinimeni ki he moʻui 

lelei ʻa e nifoˊ kimuʻa pea nau mahina 12.
•	 ʻOku TAʻETOTONGI ʻa e sivi nifoˊ kae ʻoua kuo ke taʻu 18.

Founga ʻe 5 ki hono tauhi ke kei malimali ʻetau Founga ʻe 5 ki hono tauhi ke kei malimali ʻetau 
ngaahi pēpē valevale (mahina 0-6)ngaahi pēpē valevale (mahina 0-6)

Kiliniki Nifoˊ maʻae Fānau 
ʻi he Komiuniti 

Taʻetotongi ki he fānau mei he taʻu 0-17

Ko e faitoʻo ʻo e nifo ʻo e fānau mei hono fanauʻi ki 
he taʻu 18 ʻoku fakahoko ia ʻe he ngaahi kiliniki nifo 
kehekehe fakatefito ʻi he taʻu motuʻa ʻo e tamasiʻiˊ.

Fānau mei honau fanauʻi ki he kalasi 8 ʻi he ako 
ʻOku fakahoko taʻetotongi ʻe he “Children’s Community 
Dental Service” (Sevesi ki he nifo ʻo e Fānau ʻi he 
Komiuniti) ki he fānau mei he faʻeleʻi ki he kalasi 8 ʻi he 
akoˊ. ʻOku mau fakahoko fatongia mei he ngaahi feituʻu 
ngaahi nifo ʻe 83 ʻi ʻOkalani. Ko e ngaahi ngāueʻanga ko 
ʻeniˊ ʻoku kau ki ai ʻa e ngaahi kiliniki ʻi he komiuniti pea 
mo e ngaahi sevesi ʻoku ngāueʻaki ʻa e meʻalele. Ko e 
ngaahi meʻa ngāue ko eni ʻoku ʻi ai ʻa e ngaahi kiliniki 
ʻoku ʻi he komiuniti mo e ngaahi sevesi ʻoku ngaueʻaki 
ʻa e ngaahi meʻalele. Ko e tauhi ʻo e nifo ʻi he ngaahi 
Kiliniki Nifo maʻae Fānau ʻi he Komiuniti ʻoku ʻoku 
tokangaʻi ia ʻe he kau Toketā Nifo mo e kau faleʻi ki he 
moʻui lelei ʻa e nifoˊ ʻa ia ko e kau ngāue taukei ʻi he sivi, 
faitoʻo mo e maluʻi ʻo e nifo. Ko e hā e tuʻo lahi ʻemau 
sio ki hoʻo tamasiʻi ʻe fakatefito ʻi he fiemaʻu ʻa hoʻo 
tamasiʻi. ʻE vakaiʻi ʻe he ʻemau toketā nifo ʻa e fiemaʻu 
hoʻo tamasiʻiˊ pea toki talanoa atu kiate koe. Kataki 
fakatokangaʻi ʻoku ʻikai ke mau fakahoko ha ngāue ki he 
fehilihiliʻi ʻa e nifoˊ.

Fānau ako mei he kalasi 9 ki he taʻu 18 (Talavou) 
Ko hono tokangaʻi ʻo e nifo ʻo e kau talavou ʻoku 
fakahoko ia ʻe he niʻihi kuo filifili/toketā nifo ʻoku ʻi ai 
ʻenau aleapau ngāue mo e Poate Fakavahe ki he Moʻuiˊ 
mei he Kalasi 9 ʻo aʻu ki he taʻu 18. Tatau ai pe pē ʻoku 
ako ʻa e talavou, ngāue pe ʻikai, ʻoku nau kei ʻatā pe ki 
he ngaahi sevesi nifo taʻetotongiˊ. Ki ha toe fakamatala 
fekauʻaku mo e hono sivi ʻo e nifo ʻo e talavouˊ pē 
ko hano kumi ʻo ha fale ngaahi ngaahi nifo kuo ʻosi 
fakapaʻanga ʻoku ofi atu kiate koeˊ kataki vakai ki he 
ʻemau uepisaiti www.ards.co.nz pe telefoni ki he 0800 
TALK TEETH (0800 825 583). 

Fetuʻutaki ki he Sevesi Nifo maʻae Fanau ʻi he 
Komuiniti 
Ke maʻu ha lisi ʻo e Kiliniki Nifo maʻae Fānau ʻi he 
Kominiutiˊ ʻoku ofi taha pē faingofua taha kataki ʻo vakai 
ki he ʻemau uepisaiti ʻi he www.ards.co.nz Teke maʻu ai 
ʻa e lisi ʻo e fakaikiiki ʻo e ngaahi fika fetuʻutaki ʻo ʻemau 
ngaahi kiliniki. ʻE tokoni atu ʻa hoʻo mou kau ngāue ʻi he 

kilinikiˊ ki hono lesisita hoʻo tamasiʻi pea mo hono ʻai 
haʻane ʻapoinimeni pē ko hono toe liliu. ʻIkai ko ia pē teke 
lava ʻo telefoni ki he 0800 TALK TEETH (0800 825 583)

Fakatonutonu ʻa hoʻo ngaahi fika fetuʻutakiˊ
ʻE tokoni kiate kimautolu ke mau maʻu ʻa e tuʻasila 
fakamuimui taha ʻa hoʻo tamasiʻiˊ, fika telefoni, 
ʻimeili mo e apiako. Kataki ʻimeili mai ki he ARDS@
waitematadhb.govt.nz, fakataha mo e hingoa hoʻo 
tamasiʻi mo e Fika Fakafalemahakiˊ (NHI) kapau ʻoku 
maʻu.

Kapau ʻoku mamahi ʻa e nifo hoʻo tamasiʻi 
Ke ʻai ha ʻapoinimeni hoʻo tamasiʻi ki he Fakanonga ʻa e 
Langa, kataki fetuʻutaki ki hoʻo kiliniki nifo ʻa e fānau ʻi 
he komiuniti pē telefoni ki he 0800 TALK TEETH  
(0800 825 583)

Kapau naʻe ʻi ai ha fakatuʻutāmaki felaveʻi mo e nifo 
hoʻo tamasiʻi
Kapau naʻe ʻi ai ha fakatuʻutāmaki felaveʻi mo e nifo 
pe ngutu hoʻo tamasiʻiˊ ʻoku mahuʻinga ke lesisita 
ʻa e fakatuʻutamaki ʻi he “Accident Compensation 
Corporation” (ACC). Ke fakahoko ʻeni, kataki ʻo 
fetuʻutaki ki he toketā nifo fakakoloˊ pe fetuʻutaki 
hangatonu ki he sevesi tuʻa - taimiˊ. ʻE kole atu kiate 
koe ke ke fakafonu ʻa e foomu ACC pea ʻe malava ke ʻi ai 
ʻa e totongi – ʻOku mau fokotuʻu atu ke ke ʻeke ki hoʻo 
toketā nifo fakakoloˊ pe sevisi ngāue tuʻa - taimi felavei 
mo e totongi ʻo hono ʻai ʻo e ʻapoinimeniˊ. ʻE ʻikai lava 
ʻe heʻemau kau therapist ʻo lesisita ʻa e fakatuʻutamaki 
ʻo hoʻo tamasiʻi ki he ACC ka temau fiefia ke ʻoatu ha 
faʻahinga faleʻi.

Kapau ʻoku mamahiʻia hoʻo tamasiʻi hili ʻa e taimi 
ngāue anga maheni
ʻI he ngaahi kiliniki lahi, ko ʻemau taimi ngāue ʻoku mei 
he 8am-4.30pm Monite -Falaite. Kapau ʻe fiemaʻu ʻe hoʻo 
tamasiʻi ha ʻapoinimeni ke Fakasiʻisiʻi ʻa e Mamahi ʻi ha 
taimi kehe, kataki fetuʻutaki ki hoʻo toketā nifo fakakoloˊ 
pē fetuʻutaki hangatonu ki he sevesi ngāue tuʻa – taimi. 
Kataki fakatokangaʻi ʻe ʻikai taʻetotongi ʻeni, ko ia ʻoku 
mau fokotuʻu atu ke ke fepotalanoaʻaki mo hoʻo toketā 
nifo fakakoloˊ pe sevesi tuʻa-taimiˊ ʻi he taimi te ke puka 
ai ʻa e ʻapoinimeni.

